
Tazwart tamatut

    Tasekla tamaziɣt seg zik mi d-tger aẓar, tetteddu seg yimi ɣer tmezzuɣt, seg 

tsuta ɣer tayeḍ. Tebda d timawit, s yin akkin, llan-d wid iɛerḍen ad tt-jerden. Ma 

d annar n tira, tasekla tamaziɣt, tḍul  iwakken ad t-tekcem ma nsemgared-itt ɣer 

tsekliwin-nniḍen yesɛan leqrun mi ṭṭfent abrid i d-yenjer yimru. Tasekla 

tamaziɣt yuran, ma nuɣal ɣer umezruy, ad tt-naf tekcem annar n tira iseggasen 

1970 mi d-yessufeγ BELAID AIT ALI ammud n yiḍrisen «  amexluḍ ». Seg 

yiseggasen n 1980 d asawen, teffeɣ-d yiwet n tewsit n tsekla yuran umi qqaren 

ungal. Amezwaru i d-yuran ungal s tmaziγt d RACHID ALLICHE umi isemma 

« Asfel » deg useggas n 1981. Syin akkin, yella-d ungal n SAID SADI umi

isemma «  Askuti » deg useggas n 1983. S wakka, yenjer ubrid i waṭas n 

wungalen i d-ibanen am « Tafrara» d « Iγil wefru » n SALEM ZINIA, « Tagrest 

urγu » n AMER MEZDAD neγ « SALAS d NUJA » n BRAHIM 

TAZAGHART deg yiseggasen n 2000.

   Limmer ad d-nsukk tiṭ γef yisental i d-yettilin deg tuget n wungalen-a i 

yettwarun s teqbaylit, ad ten-naf tezzin γef tudert n tmurt n leqbayel d yimezdaγ-

is, akken daγ i d-wwin aṭas γef tlufa n tmaziγt ( idles+tutlayt). 

    Гef tewsit-a n tsekla yuran ara d-nawi awal deg leqdic-nneγ. Ungal, adlis-a n 

usugen ideg i d-yettales umaru ayen yettidir, ayen yettwali, yetthulfu, neγ ayen i 

d-isugen ad d-yeḍru. D yiwet seg tewsatin n tsekla yuran, ungal d adlis 

yemmden, yettawi-d γef tillawt s wudem aseklan, s tutlayt icebḥen, s useqdec n 

yiwudam yettidiren deg tillawt.

   Limmer ad d-nezzi γer leqdic-at isdawanen i d-yellan γef ungal yuran s 

tmaziγ/taqbaylit, ama d tizrawin n turagt neγ tid nnig n turagt, ad d-nebder 

leqdic ungal aqbayli d wamek iɛedda seg timawit γer tira, i d-isewjed 

AMIMER.L ; « tasleḍt n ungal askuti » i d-isewjed M.MQEDDEM, aseggas n 

2000/2001 ; tazrawt i d-isewjed NOURDIN.BELLAL aseggas n 2004/2005 γef 

ungal « Iḍ d wass » n AMER MEZDAD ; « Seg tmucuha γer ungal deg ungal 

SALAS d NUJA » i d-isuli ISMAIL.B.2005/2006 ; Tazrawt n A/REZZAK

BOUDIA (2006/2007), isewj-d tazrawt γef ungal H.BOUTLIOUA «  Yir 

timlilit »  i deg isleḍ ‘’adeg’’ ; Tasleḍt n usentel n tmagit deg ungal « arrac n 

tefsut » n B.YOUCEF i ixdem IBERGOUCHEN (2007/2008) ; « Tifukas n

tsiwelt deg ungal tagrest urγu n AMER MEZDAD » i d-swejden M.AMARI 

akked M.ACHAT (2009).

    Imi leqdic-nneγ yewwi-d γef uglam dg ungal, nra ad d-nefk kra n tezrawin i 

d-imugen γef temsalt-a. Am leqdic i d-isewjed D.IDRICI akked Y.FETISSI 

(2009/2010) i d-yewwin γef « tsiwelt d uglam deg ungal aɛecciw n tmes » n 

LYNDA  KOUDACHE. Akked daγ i d-yella uglam n yiwudam deg ukuz n 

tullizin n AMER MEZDAD « tuγalin » i ixdem M.MAZOUZEN akked 

W.TAHIR (2010/2011).

   Leqdic-a-nneγ ara d-yawin γef uglam deg ungal « SALAS d NUJA » n 

BRAHIM TAZAGHART, d leqdic ara d-yernun i wid i d-yellan ama deg

tesdawit n Tizi Wezzu neγ tasdawit n Tubiret. Deg-s ad neɛreḍ ad d-nsekfel 

tifukas n uglam i iseqdec umaru ama i wadeg, akud, neγ iwudam. Ad neɛreḍ ad 

nekkes ayen s wacu yengarad umaru, BRAHIM  TAZAGHART, γef wiyaḍ mi 

ara d-iglem kra n temsal deg ungal-is.

   D ayen ara aγ-yawin ad d-nefk asteqsi agejdan : 

 Amek i d-yettili uglam deg ungal « SALAS d NUJA » n BRAHIM

TAZAGHART ?

D asteqsi ara d-yawin yid-s kra n yisteqsiyen imẓyanen : 

 Acu-tent tewsatin d twuriwin n uglam ?

 Гef wacu i yebna uglam deg ungal « SALAS d NUJA » ? 

I tririt γef yisteqsiyen-a, nwehha ad d-nefk kra n turdiwin.  

1- Aglam deg ungal « SALAS d NUJA » izmer ad yili n tfekka neγ n ṭṭbiɛa, 

neγ ahat γef snat-a n tamiwin-a.

2- Ahat aglam yebna γef yiwudam, acku azwel n ungal-a n BRAHIM 

TAZAGHART d win id yewwin ɣef  sin iwudam igejdanen “SALAS d 

NUJA”. Ihi nezmer ad nini d akken aglam yebna ɣef yiwudam ama d 

igejdanen ama d imazzayen.

3- Ahat  aglam deg ungal  « SALAS d NUJA » yesɛa aṭas n twuriwin d  

tewsatin.

Leqdic-nneγ yebḍa γef krad n yixfawen igejdanen :  

Aḥric amezwaru-1 : Tassnarrayt : Deg-s ad d-nawi awal γef umaru, assisen n 

ungal, agzul n ungal akked tarrayt ara neḍfer deg tesleḍț 

Aḥric wis-2 : D aḥric n tiẓri. Deg-s ad yili : 

- Awal γef tsekla n teqbaylit d wamek i tɛedda seg timawit γer tira  

- Tabadut n ungal, tadra-ines, leṣnaf-ines. 

- Amezruy n ungal n tmaziγt/taqbaylit. 

- Awal γef tsiwelt 

- Aferdis n uglam deg ungal n tmaziγt/taqbaylit. 

Aḥric wis-3 : Yeṭṭef aḥric n tesleḍt. Deg-s i d-newwi tasleḍt i uglam n yiudam, 

akud, adeg.



Aḥric n tesnarrayt

1)Awal ɣef umaru

“BRAHIM TAZAGHART”, d amaru s tutlayt n tmaziɣt, ilul ass n 15 

Yebrir 1966 di temnaḍt n Bgayet, aswir-ines amenzu d ulemmas n unelmad 

yeɣra-t di tezmalt, uma yella d tesnawit deg uqbu (Debbiḥ Cherif), anda i yuɣal 

d aselmad urumid deg umusu amaziɣ.  Deg useggas n 1987, ixdem deg wammas 

n usileɣ adeblan am waken i yettili deg usuffeɣ n tesɣunt i yettwaru  krad n 

tutlayin “Rivage”id-itt-wazergen s ɣur tadukla n uxxam n yidles n tezmalt. S yin 

akin ikcem ɣer yiwet n terbaɛt n umezgun qqaren-as ‘tarwa n ssumam’. 

Ma yella deg useggas 1989, yella n umeskrired n temsizelt n tmedyazt n

(MCB) d win imi qqaren s tefransist “Mouvement de la Cultur Berbere” ma

nexdem tasuqqilt s tmaziɣt ad naf isem-is “leqdic n yidles n tmaziɣt “ , netta

akked SAID XELLIL, SADEQ… , NADIR JARMUN, NASER ARBAN, Di

20 Yebrir heggan-d yiwet n tmeɣra, maca ur teffiɣ ara akken bɣan, maca s yisem 

n tdukla “tazarraɣt”, ma yella deg useggas 1991, ixdem d adamsan deg tesnawit 

n tmezrit, aseggas 1994 yuɣal   d aselway ɣef unagraw n tesmilin tiɣelnawian n 

MBC anda id-qedɛen ṛṛay-nsen d akken ad yili (le baycote scolaire)niɣ amek 

neqqar steqbayelit aseggas  aberkan anida ulac taɣuri deg tmura nleqbayel, ama 

deg Bgayet ama deg Tubiret niɣ deg Tizi-wezu.

BRAHIM TAZAGHART deg useggas 1995, yekka deg usarag aɣelnaw n 

“MCB”/’CN’ “(Mouvement de la Culture Berbere)”/ ‘Comition National’ i

yeḍran deg uxxam n MOULOUD  MAMMERI, Tizi-Wuzu, asarag-a ur 

yessawed  ara yefk rrakul n umussu. BRAHIM TAZAGHART yesɛa tiskiwin n 

usarag n MBC yuɣal ɣer tira, deg 1997, yeffeɣ-d seg tesnawit n teẓrit, ma yella 

deg useggas 1998 issufɣ-d tumitt deg uɣmis n “Le Matin” azwel-is (MCB) 

(l’èpreuve de l’élection Présidentielle) anda id-yenna “tamaziɣt d tutlayt 

taɣelnawt, tunsibt n lzayyer” . 

Ayen yeɛnan aḥric n tira, adlis amenzu yura BRAHIM TAZAGHART d 

ammud n tullizin tid iwumi isemma“lɣerraf”2003. Yesɛa diɣen ammud n isefra 

isemma-asen “Akkin i tira”2006; d iɣen yella yettaru i yiɣmisen ɣef  kra n 

temsal. Am waken nezra tullizin- ines llant deg yidlisen n yinelmaden iɣerbazen 

n tmurt-nneɣ . Ma yella deg yiseggasen-agi ineggura yessufɣ-d di 20 Yebri 2004 

ungal-ines amenzu iwumi isemma “SALAS d NUJA” maca yeɛjeb imusnawen n 

waḥric-agi n tira, dɣa ɣef waya yettunefk- as warraz deg tfaska taɣelnawt n udlis 

id –iḍerrun myal aseggas d i temnaɣt n tmurt-nneɣ1

Di 2005, yeḥder yiwet n  temlilt n yidlisen sɣur (HCA) “Haut Comité 

Amaziɣ”  deg useggas-nni, netta, MUHEND At IGHIL, KAMEL 

BOUAMARA, JAMEL IXLUFI, xedmen-d amezday n yimyura imaziɣen 

(CALA), di Mayu 2006 yettiki i tikelt tis krad deg l temlilt n yidlisen n tmaziɣt 

deg wehran. Di Mayu 2006, diɣen, yettiki deg tfaska n tmedyazt deg lezzayer 

tajmilt i JAMEL AMRANI, ma yella deg useggas-agi 2012 rnant-d tezrigin n

tira ungal-nni i d-yessuffeɣ isemma-s “inig aneggaru “ 

2) Asissen n ungal

Leqdic yellan deg tezrawt-a yella ɣef ungal n BRAHIM TAZAGHART  i yura 

deg yiwen udlis daw uzwel “SALAS d NUJA”adlis-a ad naf deg-s 145 isebtar,

yebḍa ɣef krad n yiḥricen:   

 Aḥric Amenzu: Di sbitar. 

 Aḥric wis sin: Timlilt. 

 Aḥric wis krad: Tazmert n tayri. 

Ad naf amaru isseqdec acebbeh, isefra, timucuha,…

2-1 Acebbeh

    a- yessaker iman-is ɣer ṭṭaq yeldin am weqjun amerzu.

b- tfetti am weɣrum n temtunt. 

2-2 Asefru: yuɣal d tizlit n At MGELLAT

 Rruya -ẓẓher-iw. 

1
 BELLOULI, (F) amagrad ɣef SALAS d NUJA, tamaziɣț tura N° 05, ed  (HCA), Alger, 2010 P 37. 

 ɛawen-iyi deg mettawen    

2-3 Asefru: n Aragon yecna BRASENS

 Jmeɛ imeṭṭawen-im a tudert-iw .        

 Ulac tayri ur neččiḥ ara. 

2-4 tamacahut : n « Dda QASSI »

3) Agzul

    Deg thekkayt-a amaru yetmeslay-d ɣef tayri zeddigen gar sin: yiwen isem-is 

“SALAS” tayeḍ  isem-is “NUJA”, tudert-nnsen uqbel ad mlalen,  amek mlalen d 

wamek tuɣal tayri-nsen tejhed. 

 Di sbitar “SALAS”iɛac ussan weɛren imi cergen aɛebbud-is, di tazwara ur 

yennum ara Sbitar, maca ussan zerrin yuɣal “SALAS”yennum isɛa imdukal, isɛa 

leḥbab, Imuḍan akk uɣalen d tawacult-is, yal yiwen yezra d acu yuḍan wayeḍ, 

assen imi id yeffeɣ seg sbitar yeḥzen imi ifareq imdukal-is ama d “NADIR” ama 

d “TARIQ” ama d wid-nniḍen. 

 Ass n lɛid ass n lferḥ medden akk ferḥen zhan ala “SALAS” yeḥzen, imi 

id yemmekti yemma-s yemmuten seg mi yella d amectuḥ, imi yella d aqcic ur 

iɛac ara temzi am wiyad acku aqcic  ur  nesɛi ara tayemmat mačči d aqcic, 

tɛedda-d deg lexyal-is ṣṣura n yemma-s yeṭṭru, ul n weqcic d ul aleqqaq, mi ara 

teɣli fell-as tiyta icuban tamettant tesluɣuy-it i lebda. 

 Yiwen n wass “SALAS” d yemdukal-is ffɣen ad ḥewsen ɣer lebḥer 

iwakken ad kksen kra n leḥzen ɣef “SALAS” ama d “SALEM” ama d 

“KARIM”, deg cceṭ n bulimat “SALAS” yemlal tin ara as-icebbḥen ddunit-is, 

imi id-tyezra iḥus i wul-is ixebbeḍ deg wadmaren-is, “NUJA” tuɣal d tazeggaɣt 

tḥus s tergagayt tetthuzzu tafekka-s, myussanen ttɣimin ttmeslayen ɣef lebḥer 

ɣef itran, uɣalen d imdukal myaḥmalen, tuɣal-d taḍsa i wussan n «SALAS » 

maca kra  kan “NUJA” tenna-s ad uɣaleɣ s axxam, teğğa-t “NUJA” mfaraqen, 

tenna-s d akken tettwaxḍeb seg  zik uqbel  ad tessen “SALAS” uqbel ad tessen 

ddunit, maca ur teḥmil ara axḍib-is, tedda kan deg ubrid id-as xtaren imawlan-is 

d leɛwayed n zik.  

 ɣas akken “SALAS” yeḥzen, maca yenna-s ilaq ur semmḥeɣ ara ɣef tin 

ḥemleɣ, yeṭṭef lkar ɣer lzayyer yettḥewwis ɣef teḥbibt-is “NUJA” deg tesdawit i 

teqqar, deg useggas wis tlata, iwala-tt daxel, tuzzel “NUJA” ɣer 

“SALAS”iḥennec-itt ɣur-s s tezmert  ttum anda i yellan, zran akk d akken 

msebɣan, myeḥmalen.  

 Kra kan iɛdda-d uxtib n’ NUJA’ yezra-t ‘SALAS’ yezɛef, zerrin wussan 

leḥmala   

-nnsen tettimɣur s tezmert, tuɣal “NUJA” ur tezmir ara ad teffer leḥmala n 

“SALAS” tenwa ad as-tini i yemma-s ad ttefhem, maca ur ttefhim ara acku

tettwali zzwaj d idrimen kan, “NUJA” tettraju baba-s id tt-iḥemmlen ugar n 

warraw-is nniḍen, tessaram ad tyefhem acku baba-s d win yeffɣen yessen d acu  

d  ddunit, yettak azal imedden, d ayen yeğğan “NUJA” ad as-tini ayen yellan 

deg wul-is, baba-s yeɛweq yettxemim dacu ara yexdem, ad yettbeɛ rray n baba-s 

yemmuten d leɛwayed n zik, niɣ rray n yelli-s yettidiren s leḥmala n “SALAS”. 

 Deg taggara ixdem tabɣest, yefra rray-is yefka-s tilelli i yell-is ad textir 

win yebɣa wul-is acku ayen walan at zik yelha deg zik, maca tura tbeddel 

ddunit. Tuɣal “NUJA” ɣer “SALAS” tenjeḥ tayri-nnsen imi tejhed, d taggi i 

ttayri seg wul ɣer wul. 

4)Tarrayt  ḍefreɣ 

Deg ungal n BRAHIM TAZAGHART “SALAS d NUJA”, ad naf amaru

issemres s waṭas aglam; ama d win n tedyanin ama d win n yiwudam ama d ayen 

nniḍen. 

Imeɣri deg tazwara mi ara iɣer ungal-a ad  yefhem dakken BRAHIM

TAZAGHART yefka azal d ameqran i weglam s timadis, ɣas akken ungal n 

“SALAS d NUJA” deg uzwel-is yetbin d akken yessmres s waṭas aglam n 

yiwudam, maca mara ad nɣer s telqay ungal-a n BRAHIM TAZAGHART ‘’SALAS d 

NUJA’’ ad naf yessemres n tedyanin, aglam n wadeg ….

 Ihi deg tezrawt-a d aferdis n uglam aɣ yerzan, imi aglam icud  srid ɣer 

tsiwelt, ad naf deg ḥekku n tedyanin yessemres ullis, ihi nezmer ad nini d akken 

deg tezrawt-nneɣ neḍfer tarrayt n tsensiwelt : D tusna n tsiwelt , d tazrawt ɣef 

iferdisen i d-ettakken aḍris n tsiwelt am tsiwelt s timmad-is, am umsawal d 

tewsatin-is,am tkerrist d wakud…

D tazrawt id yennulfa TZVITAN TODOROV deg yiseggasen n 60, deg

1969 yennad d akken tasensiwelt d tussna nullis.



Aḥric n teẓri

Tazwart

Awaldeguḥric-a ad d-yiliɣeftseklasumata,amektɛeddasegtimawitɣertira d 

tewsatin-is titrarin MD: amezgunyuran, tulliztyuran. Ad nawidaɣenɣefungald

tibadutin- is id yufraren.Tadra n wungalatrar, leṣnaf n wungal d umezruy n 

wungal n leqbayel.

Ssinakkinadnɛediɣeftsiwelt, ad naftibadutin-is yemxalafen, amsawal, leṣnaf n 

umsawal, akudleṣnaf n wakud. 

Degtaggara, ad nemeslays telqayɣefuferdis n uglamaɣenyerzandegungal n 

BRAHIM TAZAGHART “SALAS d NUJA”. Anidaadnawiɣeftbadutin-is 

yemxalafen, tiwsatin n uglamtiwuriwin d tixetertiyesɛauferdis-a n uglam. 

Aḥric-a n teẓriyebḍaɣefkraḍ n yixfawen: 

Ixefamezwaru: taseklad ungal

Ixefwis sin: d tasiwelt

Ixefwiskraḍ: daglam



Ixef n

Tasekla d wungal

Tazwart

Deg ixef-a ad nemmeslay ɣef tsekla taqbaylit tansayt d tsekla taqbaylit tatrart, 

ssin akin ad nɛeddi ɣef tewsatin-is tatrarin wa ad nebder ungal s wudem alqayan, 

tibadutin-is,  amek id ilul ssin akin ad nebder lesnaf i yesɛa.  

I)Tasekla

D tazuri i yesseqdacen tira i wesnulfu MD : ungal, tullizt…

I-1Tasekla timawit

Tasekla timawit, d tansayt, tbeddɣef wansayen n tmawayt, imi at zik ayen akk i 

d-ttawin ama d timucuha, timseɛreq, inzan neɣ d tamedyazt d ayen yellan seg 

yimi ɣer tmezzuɣt, teqqen srid ɣer tmetti.1

Ad naf ɣer LACOST DUJARDIN yettwali taseka timawit d tinfaliyin, 

yewwiten-id yiwen umdan neɣ agraw n yiwudam. Md: tamedyazt n SI LBACIR 

AMELLAH.

Deg tmetti taqbaylit, asefru d win isɛan azal d ameqran;acku ameskar d bab n 

wawal, d bab n yinaw.

I-1-1 Tiwsatin n tsekla timawit :

 Tiwsitin tudyizin: (tamedyazt): (nezmer ad naf asefru, taqsit, aquli, izli).

 Tiwsatin tullisin: (ullis ḥekku): (tamacahut, tadyant, umyi) 

 Tiwsatin tarufrikin: (inzan, ddɛawi, timseɛraq) 

 Asefru: d win yesɛan azal d ameqran deg tmetti taqbaylit tansayt,wid            

yettwassnen aṭas deg tallit-a ad naf SIMOUHEND OUMHENDd

YOUSEF OUQACI,ad naf tamedyazt tebna ɣef sin lesnaf;  

-tin n ddin id yettawin ɣef teqsidin d udekker terza “ddin”. 

-tin id yettawin ɣef wazalen n tmetti d tlufa n ddunit am: nnif, lḥerma, 

lɣerba,tayri… 

1ABROUS (D) :-2006, « Eclatement et enracinement dans la production romanesque kabyle », in Etude

littéraires africain ‘’littérature berbère’’, N° :21, paris, p 29-40.

 inzan: ttilin sumata deg yinawen n yirgazen imeqranen, deg tudert n yal

ass, ttilin-t deg timawit akked d yisefra n yimedyazen imeqranen am wid

n MATOUB LWENNAS akk d wid LUNIS At MGELLAT.

Tasekla taqbayli uqbel ad tɛeddi ɣer tira tɛedda ɣef sin iberdan, tasekla 

timawit yettwajerden d tsekla timawit s wallalen n taywalt.

I-2 Tasekla yettwajerden

  Tasekla deg ssenf-a, ur teqqim ara d timawit ,ur tekcim ara deg tira. D aɛeddi n 

tsekla seg umeslay ɣer tira, ɣas akken wid it t-ittjerriden ur zmiren ara ad-tt-

ḥerzen d ayen id-yeğğan ad d-yili leqdic ɣef yiḍrien-is. 

Sumata iḍrisen ttwajerrden s yisekkilen n tlatinit (tafransist), ɣas akken 

tikwal llan iḍrisen ddan-d s yisekkilen n taɛrabt (am HANAUTEAU).2

Iḍrisen-a n tsekla yettwajerrden llant fell-asen tezrawin, anagar kra kan n 

yidlisen anda yettili uḍris ɣef wiyad (am SI MUHEND U MHEND).3

 Mi ara ner lwelha ɣer yiḍrisen-a n timawit yettwajerden nettaf 

yettili-d fell-asen ubeddel i tettbeddil tegnit n tmenna (akud d wadeg

uɣalen ur sɛin ara azal ), yettuɣal d aḍris n tɣuri. Taywalt tettuɣal d 

tarusridt (ulac deg-s amsiwel neɣ ameskar. Ttilin deg yiwen udlis i yesɛan 

azwel.4

I-3 Tasekla s wallalen n taywalt

D tarusrit tbed ɣef wallalen n taywalt Md: tasfift, radyu,tilivision. 

2 AYAD (S), 2008, intertextualité et littérature d’expression kabyle contemporaine : le cas de Nekni d wiyeḍ de 

Kamel bouamara. Mémoire de magistère.

3DAHBIA ABROUS, « Littérature berbère », Op. Cit, p 3-4.

4 Ibidem p 4-5.

I- 4 Tasekla yuran

 Imaziɣen seg zik ttarun s tira talibit, yettwasnen s tifinaɣ ɣer itergiyen tesɛa 

tawuri tazamulan,leqbayel sɛan yiwen unagraw n tira uqbel talalit n Sidna 

AISSA yettwassnen s yisem “Libico-bérbére” d win id yeqqimen ar assa, maca

ur yettwasseqdec ara. Deg umezruy n tira talibit ur tettwasseqdec ara acku ur

tesɛa ara kra n ufares, ssin akin tban-d  yiwet n tsekla s yisekkilen n taɛrabt ɣer 

icelḥiyen n wenzul. 

Uqbel anekcum arumi ɣer tmurt n leqbayel, tira ur tban ara d ayen yellan s 

taɛrabt, acku imaziɣen/leqbayel  zik s taɛrabt i ttarun ama d tasreḍt “ddin” ama 

dayen nniḍen.  

“ Ce n’est qu’aprés la conquéte française que la Kabylie fut transcrit en

caractères latins par les militaires ».

Seg umeqcun arumi ɣer tmurt n lzayyer, leqbayel bdan ttekcamen deg tira, skra

n iserdasen i fkan azal i tsekla taqbaylit ad naf « HANAUTAUX » ijmeɛ isefra n 

leqbayel deg useggas 1867 daw uzwel «Poésie populaire de la kabylie du

Djurdjura », ad naf daɣen ALBERT KAMUS i yuran adlis daw uzwel 

‘l’étranger’ .

Deg tasut tis 19, tallit n unekcum arumi aɣerbaz ittef amkan d agejdan deg 

tmetti, dayen yeğğan tira deg tallit-a ad temhez, aṭas n yimyura id yeffɣen seg 

uɣerbaz-a MD : MOULOUD MAMMRI i yettwasnen s yisem n DDA 

LMULUD yura ɣef  tmetti taqbaylit maca s tenfalit tafransist, MOULOUD 

FEROUN i yettwassnen s  waṭas  s udlis «  Le fis de pouvre » d win i wumi 

xedmen tasuqqilt yuɣal «  mmis igellil »5

I-4-1 tiwsatin n tsekla yuran

5 CHAKER (S) 1992 la naissance d’une littérature écrite, le cas berbère (Kabylie) publie à : Bulletin des études

Africaines, N 09, p 17-18, Paris

Dttatrarin ad nebder deg-sent: Amezgun yuran, tamedyazt yuran,

tullizt......

I-4-1-1Amezgun yuran

 D tawsit n tsekla yebna uḍris n umezgun ɣef udiwenni gar yiwudam. Di 

teqbaylit, amezgun d tawsit d tamaynut tennulfa-d drus aya, deg-s ad naf :

amezgun n rradyu, amezgun yuran, ....................6

I-4-1-2Tamedyazt yuran

 D tin yesɛan azal d ameqran ɣer yimaziɣen , seg zik ɣer  tura, tamedyazt tatrart 

n yimaziɣen tuɣ abrid n tmedyazin tigraɣlanin yersen ɣef tira, tebḍa ɣef snat n 

taggayin: tamedyazt yuran akked d tmedyezt n ccna.

Taneggarut-a tebḍa ɣef sin: tin yettwarun umbaɛd ad tecnun. Tella tayeḍ ad 

tecnun qbel, sin akin ad ttarun.

Seg yisental n tmedyazt yuran ugten yisefra, amedya; tafunast n yigujilen n

AMER MEZDAD.7

I-4-1-3 Tullizt

D tawsit d tamaynut n tsekla yuran s teqbaylit, isental-is zemren ad ilin d

isugnan neɣ d tidyanin yeḍran s tidet. Nezmer ad nebder kra n yimdyaten: 

“Nekkni d wiyaḍ” n KAMEL BOUAMARA. “Allen n tayri” n At yiɣil. Tullizin 

n YIDIR AHMED ZAYED...

I-4-1-4 Ungal

D ssenf d amaynut, yennulfa-d deg tmurt n leqbayel s ufus n waṭas n   

yimyura i yerran lwelhna-nsen ɣer tira, akken i d-tebder D. ABRUS.8

6 MOHAND AKLI SALḤI:-2011, « asegzawal ameẓẓyan n tsekla », Ed. L’odyssee , p 71.

7 AMEZIANES (A) : -2006 « la néo-littérature kabyle et ses rapport à la littérature traditionnelle » in etude

littéraires africaines, littérature berbère N° : 21, paris.

8 ABROUS (D) la production romanesque kabyle. Une expérience de passage à l’écrit. Mémoire de DEA.

Université de Provence 1989.

II)Ungal

II-1Tabadut n wungal

 Ungal d tawsit n tsekla, ungal ur yeɛdil ara netta d tullist, ungal d aḍris 

ɣezzifen, mačči am tullizt tin ɣer-s tuqquten deg-s iwudan, yerna tasiwelt-

ines tecbek nnig n tin n tullist.9

 Ungal d tasrit : LOUIS PIERE RAY itwali ungal d tasrit taɣezzfant, d 

asugen, yettalsed ɣef umezruy anida iwudam sɛan adeg.10

 Ungal sumata d aḍris ɣezzifen, yettawi-d ɣef wayen yellan di tmetti, 

akken id-nenna di tazwara d tawsit tagejdant n tesrit, aya-gi d ayen id-

nufa di tbadutin n MOUHEND AKLi SALHI deg wawal-is ( ungal d

tawsit n tsekla temxalaf ɣef tullist, yettili-d deg-s aṭas n weglam, 

iwenniten d yiwudam.11

 Tabadut n wungalɣer usegzawal afransis “La rousse” d amarsa n usugen i 

yesɛan ullis s tesrit d aɣezfan isɛa, iswi n tsiwelt ( taḥkayt) n ucali, d 

tazrawt n utwel d tesleḍt n yiḥulfan niɣ n ssber. 

II-2Tadra n wungal atrar 12

A)taglest

 Deg tsekla tagrigit d tlatinit, yella kra n wullis n tesrit i yesɛan amkan deg 

usugen am tḥekkayt yettwaneḥsaben (véridique) iwumi qqaren ass-a ‘ungal’.   

9 MOHAND AKLI SALHI, Op.cit., p 73.

10 LUIS PIERE RAY :-1992, « le roman et la nouvelle », Ed. Ha chatte « contours littéraire ». p 22.

11 MOHAND AKLI SALHI, ibidem p 73.

12 LUIS PIERE RAY, ibidem p 18.

 Ungalen n teglest ttawin-d ɣef yissental n tudert d tnefsit n uwadem, d wid 

yeṭṭfen amkan wessiɛen deg tayri. 

B) tallit talemmast

Irem n ungal iskanay-d tutlayt tansayt tafransist, yemxalafen ɣef tutlayt n tusna 

talatinit.

Deg tasut talemmast (oeuvre) idlisen yuran s tutlayt tansayt tafransist ssawalen-

asen “ungal” deg tasut tis XII tebda temhezt n tmetti daw n tezrit-is.

 D tasekla icudden ɣer iḥulfan alma d tazwara n tasut tis XIII ungalen d wid 

yuran en (vers).

 D  tasrit d tin icudden ɣer uḥkaw n tedyanin, d tanfalit n yiḥulfan. 

C)Tallit n tlalit

 Angal arumi deg tasut tis XVI, d win yettwasnen s lɛeɛwayed d imensayen n 

uɣerbazd tesdawit d“FRANCOISRABELAIS’, d amaru n ‘GARGANTUA’ et

« PANTAGRUEL ». “RABELAIS” d amusnaw d afelsafi.

 Ad naf tiktiwin-is ttawint-d ɣef (pouvoir) n umaval d yiwudam. 

D) Tallit tansayt: (classique).

Deg tlemmast n temhezt, (sur la tragedie), BOILEAU, deg tezriyin-is (Art

Poètique 1974) yettwali ungal isɛa kra n wawalen sɛan assaɣ srid ɣer usugen. 

BOILEAU yettwali d aɣen ungal d ilelli gar tewsatin timuhar (noble)MD : ad 

naf ungal n : « la princesse » (1698) de Mss de la Fayette, isɛa amkan gar 

imezwura, deg tsekla tafransist tatrart.

E) Talallit n ungal amerkanti

ROBINSON CRUSE (1719).

DANIEL DEFOE; d wid id yettawin ɣef ṣṣenf n wungal-a deg-s ad naf aṣṣaḍ 

dimuhar.

II-3 Leṣnaf n wungal13

13 LUIS PIERE RAY, Op. Cit p 50-56.

II-3-1Ungal n ucali

Ungal-a yetwastwel s  talɣa (linéaire) d aṣṣaḍ n ucali deg tmurt n l’orope, ṣṣenf-

a yebda deg“Espagne” s wullis ur yettwasen ara, ssin akin iɛedda ɣer fransa deg 

tasut tis 17 s lmendad n CHARLES SOREL, PAUL SCARRON.

II-3-2 Ungal ilelli

 Deg tadra n tasut tis 17 ilelliyen ugin ama d tesreḍt ama d timsirin, deg ungal 

ilelli aṣṣaḍ yettawid ɣef unadi n tedfi n yiman, d tudert n tmetti id d turart, deg 

ṣṣenf-a twalin tameṭṭut am akken d tidfi. 

II-3-3 Ungal amezray

Asnulfu-ines illa-d ilmend n“ECOSSAIS WALTER SCOTT”1814,

“ROBROY” 1818. ṣṣenf-a iskan-d taḥekkayt n usugen id-yettawin ɣef tilawt n 

umezruy.

II-3-4 Ungal n temsulta

ṣṣenf-a iskaned (l’enquete  de crime) amesbedded-is s “EMIL 

GRABOURIEAU” d amaru n “l’affaire Leroug”1963 ad naf amaru d netta i d

aṣṣaḍ n wungal (d netta i d amsasta).

II-3-5Ungal n uselmed

 Iḥekku ɣef uselmed n waṣaḍ agejdan i yesɛan azal n uwellih.   

Ungal-a isɛa azal n uselmed n yimdanen am unubi (ilemziyen),(adolescents). 

II- 3-6 Ungal n tedyezt

 Ṣṣenf-a n wungal iskan-d timerna n usugen id yemmalen targit wala tigawt. 

II- 3-7 Ungal n umenuɣ  

ungal-a iffeɣ-d deg tasut tis 19, ṣṣenf-a d win yeddan deg ungal amezray, id 

yettmeslayen ɣef umennuɣ n yigelliden. 

II-4Ungal  amaziɣ s tenfalit taqbaylit

 tasekla tamaziɣt s tenfalit taqbaylit tegra asurif ɣer zdat deg yiseggasen 1990 s 

temhezt n tsekla yuran i yettwassenen s kra n tewsatin am: tullist, am umezgun,

ungal. Aneggaruy-a isɛa tadra deg yiseggasen n 50. 

II-5 Amezruy n wungal n leqbayel

 Amezruy n wungal yettarun s teqbaylit yuɣ aẓar deg yiseggasen n 1940. 

BELAID At ALI yura aḍris-ines “lwali n udrar”, id ssufɣen imrabtḍen irumiyen 

deg useggas 1964 (amaru yewweḍ leɛfu n Rebbi uqbel ma ad d-yeffeɣ uḍris-

a).14

 Acḥal d yiseggasen i yezrin seg mi id-yeffeγ lwali n wudrar , annar n wungal 

yettwarun s teqbaylit , yeqqim d asuki almi d aseggas n 1980 , imi idyeffeγ 

ungal amezwaru n RACHID ALLICHE , daw n uzwel « Asfel » , sin akkin

ḍefren-d sin n wungalen nniḍen id-yeffγen deg useggas n 1980. Amezwaru d 

« Askuti », i yura SAID SADI, id-yeffγen deg tazwara d iḥricen deg tesγunt 

tafsut, Ma d wis sin d « Fafa », deg yiseggasen n 1990, aṭas n wungalen id 

yeffeγen, d wid id yettawin γef temsalt n tmagit, lγerba, leεwayed n tmetti 

taqbaylit.15

14 SADI (N) : « l’expression de l’identité dans le roman Tafrara de Salem Zenia » Mémoire de Magister, 2009,

universitéTizi-Ouzou, p 153.

15 AMEZIANE (A), les formes littérairestraditionnelles dans le roman kabyle ; du genre an procédé in actes du

colloque « la littérature amazighe ».

Tazwart

  Deg ixef-a ad nemmeslay ɣef tsiwelt d tbadutin-is yemxalafen, amsawal, leṣnaf 

n umsawal, akud d leṣnaf n wakud. 

I)Tasiwelt

I-1 Tibadutin-is

 lmend n « ACHOUR d BEKKAT », nnan-d d akken ; tasiwelt d annar

yeεnan tarrayt n ḥekku d wallus. 1

 Dabrid i yeḍfer umsawal akken ad d-yeḥku inḍruyen n teḥkayt, yezmer 

umsawal (netta di tilawt d tamsalt yeqqnen ɣer lebɣi n umaru imi ayagi d 

tamsalt n ufran n uɣanib) ad yeḥku (ad d-isawel) ineḍruyen akken 

mseḍfaren di teḥkayt yezmer diɣen ad isizwer imeḍruyen ɣef wiyaḍ. 

  Yezmer ad isifes tasiwelt neɣ ad tt-yerr d taẓayant. Ad tifsus tsiwelt mi ara 

ttemseḍfaren  yinḍruyen wa deffir wayeḍ, ur yelli d acu i ten id-ḥebbsen. 

 Ma ulac aṭas n uglam, ulac aṭas n yiwenniten d waṭas n yidiwenniyin gar 

yiwudam, ad tili tsiwelt fessust, ad  teẓẓay tsiwelt ma yella umsawal, ittwessif-d 

aṭas (ama d iwudam ama d adeg, ama d ayen nniḍen), yerna ittakk-d iwenniten 

(ama ines ama n wiyaḍ). Meḥsub, taggara n wawal: d aglam d yiwenniten d 

yidiwenniyen ur nettağğa ara imḍruyen ad mseḍfaren wa deffir wayeḍ, d nutni 

iten-iferqen akken tiɣzif tḥekayt yerna ad teẓẓay tsiwelt-ines.2

I-2Amsawal d leṣnaf-ines3

 D win id-issawalen (id-iḥekkun) d-taḥekayt (deg uḍris n tsiwelt). 

 Amsawal, yemxalaf ɣef umaru, amaru: d amdan yettidiren di tilawt, ma d 

amsawal yettili kan deg uḍris. D taɣect-nni-id ḥekkun deg uḍris (ama d ungal, 

ama d tullist) niɣ d ṣenf nniḍen n uḍris n tsiwelt. 

1 ACHOUR (C), BEKKAT (A) :-2002 « convergences critiques », « chefs pour la lecture des récits », Ed. Blida.

2 MOHAND AKLI SALHI, Op. Cit, p 62.

3MOHAND AKLI SALHI, ibidem p 32-34.

 Amaru, yesnulfuy-d taḥkayt, ma d amsawal iḥekku-tt-id kan, llan tlata 

leṣnaf n yimsawalen: amsawal aniri, agensay, d umsawal awadem. 

I-2-1 Amsawal agensay

    Damsawal id d-iḥekkun taḥkayt i deg ittekki natta s timad-is, d awadem gar 

yiwudan nniḍen, maççi am umsawal aniri, ṣṣenf-agi n umsawal-iga amzun d 

anagi n teḥkayt id-iḥekku. 

I-2-2Amsawal aniri

D amsawal id d-iḥekkun taḥkayt i deg ur yelli ara d awadem, ṣṣenf-agi n umsawal 

iẓer akk ayen yellan di teḥkayt, ayen yessen d wayen yezra yugar ayen ssnen d 

wayen zran yiwudam ittekkin di teḥkayt id-iḥekku. Deg ungal n SALlEM 

ZENYA, Tafrara (1995), d amsawal aniri id-iḥekkun taḥkayt n YIDIR seg mi 

yella d amezyan armi yemmut: amennuɣ n YIDIR ɣef tmaziɣt ula deg ungal-is 

wis-sin, iɣil d wefru (2003) d ṣṣenf-agi n umsawal i yellan. Mi ara yili ṣṣenf-agi 

n umsawal, yettili aṭas usexdem n uwaden wis tlata n wasuf, amatar udmawan 

“y’ niɣ “t” deg yimyagen (neɣ udem wis tlata n usget, amatar udmawan “n”d 

“nt”d akken diɣen i ttuquten yemqimen ilelliyen: netta, nettat, nitni d nitenti. 

I-2-3Amsawal awadem

       Ittusemm-a umsawal d amsawal awaduem mi ara tili teḥkayt id- iḥekku d 

taḥekayt-is lmeɛna-s d awadem id-isawalen taḥkayt-ines, yettili aṭas ussexdem 

n yimyagen deg udem amenzu (amatar udmawan (ɣ) akken yettili aṭas umqim 

ilelli “nek”

I-3Amsiwal

      (Narataire): d win iwumi id- tettwaḥka taḥkayt yemxalaf ɣef uniri, ameɣri 

d win yeqqaren d amdan yettidiren di tilawt, ma yella d amsiwal (am

umsawal) deg uḍris Kan i yettili. 

I-4Awadem

  D aferdis agejdan di tesleḍt n tsiwelt am netta am tigawt am tkerrist, am 

wakud, am wadeg, ur issifk ara ad isseɛdel yiwen gar uwadem akk d uwadem, 

awadem ittili kan deg uḍris. 

 Tudert-is teqqen ɣer tin n uḍris, tbeddu s wawalen imzwura n teḥkayt, tkeffu    s 

taggara n tɣuri n teḥkayt, akken ad yili uwadem (am netta, am umsawal d 

umsiwal, issefk ad yili uḍris. Ma yella d amdan, yettidir di tilawt, ur yeḥwağ ara 

aḍris akken ad yili.4

I-5Akud5

       D aferdis di tesleḍt n tsiwelt, yettban-d awal-is deg ubeddel s wayes id-

gellun yinḍruyen n teḥkayt. 

    Llan sin leṣnaf n wakud di tesleḍt n tsiwalt: akud agansay d wakud aniri. 

I-5-1 Akud agansay

     D akud yettilin kan deg uḍris n tsekla, deg-s sin leṣnaf: akud n uferriɣ (neɣ n 

teḥkayt) d wakud n tsiwelt. Akud n teḥkayt. 

  D amseḍfer n yineḍruyen seg mi ara ad teddu teḥkayt alami tekfa. 

   Ma yella d akud n tsiwelt d amseḍfer n yinḍruyen akken i ten-id-yeḥka 

umsawal.

 Zemren ad ɛedlen sin leṣnaf-agi n wakud, akken diɣen zemren ad mxalafen. Ad 

ɛedlen ma yella imeḍruyen yeḥka-ten-id umsawal akken mseḍfaren deg wakud, 

ad yemxalaf wakud n tsiwelt netta d wakud n tḥkayt ma yella amsawal ur yeḥki 

ara ineḍruyen akken mseḍfaren deg wakud. 

I-5-2 Akud aniri

4MOHAND AKLI SALHI, Op. Cit, p 40-41.

5
MOHAND AKLI SALHI, ibidemp 23-25.

  Ssenf-agi n wakud ittwellih-d ɣer tallit ideg yedder umaru d yimeɣriyen-ines d 

aniri acku ur yeqqin ara ɣer uḍris, yɛna lweqt ideg id-yura umaru. Adlis-ines akk d 

lweqt ideg yeqqar umeɣri. 

  Tasleḍt n wakud aniri ad tili ɣef tegnatin i deg i d-ittwaru uḍris, ad d-tili d anadi 

ɣef talɣiwin n usnulfu d yiberdan n tira n lawan-nni ideg yedder amaru. Ad d-tili 

diɣen ɣef tegnatin n tɣuri n uḍris (lawan ideg ɣran aḍris) . tignatin-agi sɛant azal d 

ameqran imi sifsusent neɣ ttɛekkirent tilin n uḍris. 

Akken

ad tgerrez tarrayt n tesleḍt n wakud aniri, issefk ad yefreq yiwen gar wakud n 

umaru d wakud n umeɣri. Sin leṣnaf-agi n wakud aniri, zemren ad ɛedlen (ma 

yella umaru d umeɣri ddren di yiwet n tallit) akken zemren ad mxalafen ( ma 

yella temxalaf tallit n umenzu ɣef tin wis sin). 



Ixef n uglam

Tazwat

           Deg ixef-a ad nemmeslay, ɣef uglam i yellan d tummast n tezrawt-nneɣ,  

wa ad nebder tibadutin-is yemxalafen , tiwsatin-is tiwuriwin d tixert i yesɛa 

usentel-a n uglam.

I)Aglam

I-1Tibadutin-is

 Aglam: yettawid i yimeɣri ɣef yiwudam, iswiyen,...., icud ɣer tsiwelt. 

 Aglam sumata, yettawi-d ɣef ullis, awadem ittawi-d awadem nniḍen, 

isɛa iswi d amaynut.      

 Aglam: d  aḍris neɣ d aḥric deg uḍris id-yettakken isalen ɣef uwadem 

(neɣ ɣef umdan), ɣef tɣawsa ɣef wadeg ɣef wakud neɣ ɣef tigawt. 

 Aglam isɛa azal d ameqran di tira n tsekla acku isuddes aḍris, yerna 

ittcebiḥ-it. 

Di tsekla, amaru issemras sin yiberdan iwakken ad d-yeglem awadem: aglam

usrid d uglam arusrid. Ittili uglam d usrid mi ara ilin isalen yettak-iten id

umsawal melba tuzzya deg wawal.

Ulac aṭas n uglam n wadeg di tullist neɣ di tmacahut imi tiwsatin-agi d talɣiwin 

tiwezzlanin n tsiwelt (ittunefk deg-sent wazal n tkerrist akk d tigawin, Ma deg

wungal, yesɛa azal d ameqran.1

I-2 Tiwuriwin n uglam

 Aglam isɛa 4 n wuriwin: 

I-2-1 Tawuri tamedyant

Tettili-d deg uglam mi ara naf deg-s ugar n yiwen uwadem, d win yettaken azal

d ameqran i tkerrist.2

I-2-2 Tawuri tanfalant

Aglam-a d arwas n umkan icebḥen, d win i  itgen assaɣ gar berra d daxel. 

1 MOHAND AKLI SALHI, Op. Cit, p 20-21.

2 ACHOUR, (C) et REZZOUG :-1995, introduction a la lecture du littéraire, convergence I, Ed.OPU, Alger p

213.

I-2-3 Tawuri tazamulant

Deg twuri-ya aglam iteffeɣ i tɣawsa, adeg neɣ awadem-nni i ara ad yeglem. 

I-2-4 Tawuri n tuddsa d usegem

D tarist neɣ d adeg anida yettak wullis tuddsa-ines, i yes-s ibennu wullis. 

I-3Tiwsatin n uglam

Aglam yezmer ad yili s sin n yiberdan, ladɣa ma nebder-d aglam n wadeg d 

uglugal, neɣ s tikli ( REVAZ et J.M. ADAM).3

I-3-1Aglam aglugal

 Deg tewsatin n uglam, aneglam ur yettḥerirk ara, ad yettwali tiɣawsiwin d idgan 

ad tent-id d-yeglem war ma iḥḥerrek seg umkan-is. 

I-3-2Aglam s tikli

Deg tewsit-a n uglam, aneglam mi ara d-yeglem iteddu, ur yetɣimi ara deg 

yiwen n wadeg.

I-4Taggayin n uglam

Asismel n taggayin n uglam yella-d ilmend n tezrawin n wansay n tesnukyist.

P. FONTANIER, damedya yussufuɣ-d ṣa n taggayin n uglam ilmend n usismel i 

yexdem J-M-ADAM.4

  Nezmer ad naf aglam i cudden ɣer wakud, terza akud d yittewlen-is, d aglam n  

tsemhay d talliyin am tefsut, iḍ, aseggas atg. 

 Taggayt-nniden, terza tafekka d yitewlen iɣaranen, yesɛan iswi n tugna, deg-s, 

aneglam yettakk-d ittewlen iɣaranen n  tɣawsa  id-igellem, ama d amdan, 

aɣersiw neɣ d adeg.     

  Akken i yella daɣen win iwumi nessawal, aglam anellay, d aglam n ṭṭbiɛa d 

uxemmem d lɛeqliya, tasertit d aglam n yittewlen inelliyen n uwadem ilaw neɣ 

asugnan ama d ittewlen yelhan neɣ d wid n diri. 

3ADAM (J.M) et REVAZ, (F) :-1996, l’analyse des récits, Ed. Du Seuil, Paris p 37-38.

4 ADAM (J.M) et ANDRE (P) :-1989, le texte descriptif, Ed. Natham p 90-93.

  Taggayt-nniḍen yesdukkulen gar ittewlen iɣaramen akked yittewlen inelliyen 

yerzan awadem ilaw neɣ asugnan, taggayt-a n uglam nsawal-as 

tarudemt,taneggarut-a terza tukci n yittewlen inelliyen d yiɣaranen n uwadem, 

akken i tella daɣen taggayt-nniḍen yettemcabin ɣer tneggarut-a nessawal-as 

amsideɣ. 

               Taggayt taneggarut, d tin i nettaf s waṭas deg yiḍrisen n tsekla, aglam 

deg-s tudert, yerza tigawin d yinḍruyen, akken i yerza tumanin tinelliyin akked 

tɣaranin. 

I-5 Aglam d wadeg

       Ma yella ḥekku (allus) yemmal-d anḥerrek deg wakud, aglam d allal n tugna 

n wadeg ɣef waya ullis ɣur-s sin n wagumen, yiwen d aratak yemmal-d akud , 

wayeḍ d aglawi yemmal-d adeg anda ḍerrunt tedyanin. Asdukkel gar ḥekku 

(tullsa) d uglam, yettak-aɣ-d tallunt n wullis. 

Nezmer adt-id nessegzi s uzenziɣ-a: 

Agum aglawi adigan

Tallunt n wungal.

Agun aratak n wakud.

ttemgaraden deg temlilt yesɛa uglam deg usissen n yidgan, ad naf aglam deg 

wumgalen ilawanen, lhan-d dusissen n wadeg anda i ttḥerriken yiwudam, ma d 

aglam deg wungalen imaynuten ad-ten-naf s zzyada ɣef umezwaru, lhan-d s 

tesleḍt talqayant n wadeg.5

5 میدح.77-76ص.2000.، المركز الثقافي العربي2الحمداني، في بنیة النص السردي في منظور النقد الأدبي، ط

I-6 Timegewlit d usekcem n uglam

          Aglam awezzlan yezga yettbin-d am usneɣtem deg wullis, deg uzrar n 

tigawin i waken ad sneqsen deg waya, imyura igamanen “wid i d-igellmen”

tigawin neɣ d ayen nniḍen, s wakka i izeddi uglam ( yettmegwil) s tkerrist.6

         Deg tagarra, aglam yezmer ad yettbeddil ilmend n tegnatin neɣ n 

tmuɣliwin, yezmer ad-yettunefk ɣef tikkelt, neɣ s uɛiwed n lebni.7

I-7 Timhal n uglam

 Yal aglam ad d-naf ɣur-s aṭas n tmental yemxalafen tid n usettwel yesɛan udem, 

d tid i d-yettiferiren am (talɣa, ini , tiddi…..), ayen i d-yettwagelmen ama d 

iḥricen sumata, deg tama nniḍen, asemres neɣ tarrayt n usmiwer, timhal-a sɛant 

assaɣ d usnukwu n tegnit d tɣawsa deg tallunt, deg wakud yettwasuddsen s 

userti akked d tɣawsiwin nniḍen.8

  Ilmend n umahil yexdem J.M.ADAM, deg 1980. Aglam yebdel ɣef tuddsa i d-

yettbanen deg tmehal-a ( Tiɣin, Asettwel, Agassaɣ, Aleddem, n usentel).

I-7-1 Tiɣin 

D asnekwu n tɣawsa i ɣef I d-yella uglam, ayen iwumi isemma J.M. ADAM, 

asentel-azwel s ttawil-a tiɣin i d-yessisin umaru asentel amatu n uglam.

 Yezmer ad yili deg tazwara n uḍris neɣ deg taggara, d asegri, ma yella deg 

taggara, alama yefka yimeɣri taɣuri n uḍris ara d-yesnekwu asentel n uglam.

6
REUTER (Y) :-2005, « analyse du récit », « désigne les grands choix technique qui régressent l’organisation de

la fiction dans le récit qui l’expose », Ed. Armand Colin.

7REUTER (Y),ibidem p 112.

8REUTER (Y), ibidem p 108-109.

I-7-2 Asettwel

       Amaru ad yebdu deg uglam n yiferdisen neɣ n yiḥricen n tɣawsa  yiwen 

yiwen, yal yiwen deg-sen ad d-yefk ittewlen -ines, da ara yebḍu umaru 

taɣawsa i d-yeglem d iḥricen, yal yiwen ad d-yini amek iga. 

I-7-3Aleddem n usentel

 Aleddem n usentel, d aseɣzef n uglam neɣ d aglam d axel n uglam yakan, 

annect-a yettili mi ara d-yuɣal umaru ɣer kra n uferdis n usentel-azwel, ad as-

yeg d aɣen aglam. 

I-7-4Agassaɣ

    Deg uglam, yella wanda i d-ngellem taɣawsa ilmend n wadeg neɣ ilmend n 

wakud tella maca tikwal nessemras, tanɣumneyt akken ad d-nesken tiɣawsiwin i 

ɣer tettemcabi, d ayen i wumi nessawal agassaɣ. 

              Sumata, aneglam  ibeddu seg usissen n wudem s yin ɣur-s yettuɣal-d 

ɣer yiferdisen yiwen yiwen, akken i yezmer d aɣen ad yebdu seg yiferdisen, s 

yin ɣur-s ad d-yefk tugna tamatut neɣ ad yeğğ imeɣri ad d-yesbedd s yiman-is 

udem amatu n tɣawsa-nni 

             Seg uḍris ɣer wayeḍ yettili umgired, yezmer ad yeɣzif, ma yella aḍris ila 

aṭas n yiḥricen id-yeglem yerna yefka-d i yal aḥric ittewlen-is s usemres n 

yirbiben akked d userwes…..atg.

                  Nezmer ad d-nessenɛet timhal n uglam deg uzenziɣ-a:  

Asettwel Asentel-Azwel

Iḥricen          Ittewlen                                                                 Agassaɣ 

I-8 Ittewlen n uglam

     Nezmer ad naf aṭas n yittewlen deg uglam gar-asen:  

I-8-1Aglam s telqay

   D yiwen uttwel n uglam, deg-s yettaɛraḍ umaru ad d-iglem s telqay neɣ yettak-

d ugar n yisallen ɣef  tɣawsa id-igellem. 

I-8-2Aglam anekdan

 D yiwen n uttwel anda aneglam yeskanay-d tidet yellan deg tɣawsiwin. 9

I-8-3Tamuɣli n win i d-igellmen 

  Attwel-a d win id-yettawin ɣef wudem i iẓerren, d wadeg neɣ i twtilin illan am 

yinigi.

       I-8-4Aglam yettbeddil tanmeẓla n uḍris

  Aglam ila yiwen n uttwel anda i yettbeddil tanmeẓla i uḍris, tanmeẓla-ya 

tettuɣal taklamḍant, s uttwel-a aglam yettban-d d tagruma neɣ d tuddsa n ugraw 

n yiferdisen i ilan assaɣ gar-asen anda yal ( taɣawsa-asentel) ama d adeg, d 

tamezduɣt, d udem,…..atg) yettwabḍa ɣef yisental imezyanen am uḥric deg 

wadeg, aḥric deg tmezduɣt, ineggura-ya sɛan isali.10

Deg ungal-a n BRAHIM TAZAGHART “SALAS d NUJA”, ad naf amaru

isseqdec s waṭas aglam. Imi aneggaru-ya d aferdis aɣ- yerzan,ihi ad d-tnaf icud 

srid ɣer tsiwelt,d ayen aɣ yeğğan ad nedfer tarrayt n tsensiwelt. 

9 ACHOUR, (C) et REZZOUG, (S), Op. Cit, p 213.

10 GUY(L) :-1995, le réalisme, Ed. Nathan, paris 90.

Tasensiwelt

 D tusna n tsiwelt. Tasensiwelt, d tazrawt ɣef iferdisen i d-yettakken aḍris n 

tsiwelt am tsiwelt s timmad-is, am umsawal d tewsatin-ines, am tkerrist d

wakud, atg

Tban-d  tmiḍrant-agi n tsensiwelt di tlemmast n lqern wis 20 . Ma yella d 

awal i d-immalen tazwert-a, yesnulfa-t-id TZVITANn TODOROV deg

iseggasen n 60. TODOROV deg useggas n 1969, yenna-d ɣef tsensiwelt d 

akken(d tusna nullis) d tazrawt n yiḍrisen, ineggura-ya rzan tiwsatin n 

tsiwelt.

Maca ilaq ad nẓer d akken “tasensiwelt ur tezerrew ara iḍrisen i yiman-nsen 

maca tzerrew assaɣ-nni  i d-yettbinen seg yiḍrisen-nni yakan. Assaɣ-a yeggar 

aḍris deg tsekka n wullis”11

Ad naf aṭas id yemmeslayen ɣef uglam: 

 ADAM (J-M)et ANDRE(P) sufeɣ-d aḍris daw uzwel:le text 

descriptife.

 JAN MILLY: poétique des textes.

11
SCHAEFFR, (J-M) :-1999 « La narratologie » in Nouveau dictionnaire encyclopédique des sciences du

langage, « la narratologie est la science du récit ». Ed. Seuil, Paris, p 228.



Taggrayt n uḥric n teẓri 

37

Taggrayt

       Deg uḥric-a, nessaweḍ ad nesbiggen d acu d tasekla sumata d wamek tɛedda 

seg timawit ɣer tira. 

      Sin akkin neẓra amek icud ungal ɣer tsekla yuran ( tasekla tatrart), d wamek 

yekcem ɣer tmetti taqbaylit. Akken nɛedda ɣer tsiwelt, acku ur nezmir ara ad 

nmeslay ɣef uglam bla ma nɛedda ɣef tsiwelt, ihi aglam icud srid ɣer tsiwelt. 

      Deg taggara, nezra d acu d aglam i yellan d asentel n tezrawt-nneɣ deg ungal 

n BRAHIM TAZAGHART “SALAS d NUJA”, anida i d nemmeslay ɣef 

tewsatin d twuriwin i yesɛa. 



Aḥric n tesleḍt

Tazwart

  Deg uḥric-a n tesleḍt, ad nessaweḍ ad nekkes ayen yellan d aglam deg ungal n

BRAHIM TAZAGHART “SALAS d NUJA”, wa ad neɛreḍ ad d-nessufeɣ taggayin i 

yezemren ad ilint deg ungal-a  n «  SALAS d NUJA »,ad nẓer  amek yessemres  

umaru aglam deg ungal-is. D wacu-ten  iferdisen   yessemres s waṭas niɣ wid 

yefka azal d ameqran deg ungal-is. Ayen aɣ-yefkan tagnit ad nẓer amek ibḍa 

ungal-a d taggayin, wa ad d-nessufeɣ tiwuriwin d tewsatin i yesɛa uglam deg 

ungal n BRAHIM TAZAGHART “SALAS d NUJA”. akken deg taggara ad

nekkes timhal d yitewlen n uglam.

Deg tezrawt-a, ad nebḍu aḥric-a n tesleḍt d ixfawen:

Ixef amezwaru : taggayin n uglam.

Ixaf wis sin : tiwsatin d twuriwin n uglam.

Ixef wis krad : timhal d yittewlen n uglam.



Ixef amezwaru

Taggayin n uglam

1) Taggayin n uglam id-yeflalin deg ungal-a ad naf

1-1Aglam n wadeg

      D aglam yesɛan iswi n wadeg, ad naf taggayt-a deg waṭas n taggayin gar-

asent :(Iberdan-is ilmawen, ččuren d lewsex d yikeṛṭunen yezzuɣur waḍu, wid 

izedɣen aqbu,  nnumen udem-a , llan wid i t iḥemlen, acku, yal ad ziden  

ikerṭunen d wayen ak icuden ɣer ssuq, tettaf tamdint iman-is ,tettzad tmerkant-is, 

tamdint tettnerni tettimɣuṛ,tfetti am weɣrum n temtunt)Sb 3-4.

Aglam n berra (Di beṛṛa d tiɣri, yeḥma lḥal d ayen kan. Tafsut yeffɣen, tegla s

cwiṭ n uɣanib d ayen kan. Tafsut yeffɣen, tegla s cwiṭ ……………ur yettḥerrit)Sb

21.

Aglam-a yeɛna  sbitar(Di ssbitar,imuḍan iḥemmlen taɣuri, yal iḍ gganen s zzɛaf, 

acku, mi ara sen-teɛjeb kan tɣuri, mi ara bdun kan ttezzren, ssibninen ungalen 

qqaren, ad d-iɛeddi winn-a yesnusuyen tafat, kerhen-tt tagnitt-nni. Ttsuɣun cwiṭ, 

llan gar-asen wid ireggmen s tuffra ; taggara ssusumen, seg mi winn-a ur sen-d-

yettara ara awal, yerna d i yal taxxamt llan wid yenṭerren)Sb 4.

(Di ssbiṭar, yal amuḍin tcud tudert-is ɣer umuḍin-nniḍin, yiwen ur yezmir ad 

yexdem kra mebla ma yesseḥseb i wayeḍ, Tudert taduklant akka, d assenqes deg 

tlelliyin n yiterrasen, akken ad tili lehna n terbaɛt)Sb 5 .

(D inna, imuḍan d tawacult, ttemyassanen yiwen yiwen. Yal yiwen yeẓra d acu 

yuḍen wayeḍ, melmi ara yeffeɣ, ma yenṭer niɣ fessus lehlak-is. Akka, ulac ayen 

nniḍen ad dhun s yiman-nsen . Wid yennumen amkan, ad ten-tafeḍ ssnen tujjya 

am yimejjayen ; ssnen sseba n lehlakat, ddwawi id asen-ilaqen, wid izemren i

tikli………)Sb 5.

  Deg usebter-a  ad  naf amaru igelmed taxxamt n wučči :(taxxamt n  wučči 

tawesɛant, tesɛa sin n ṭṭiqan weɛan ɣer ussamar.Seg-sen, ikeččem yal ssbeḥ yitij 

d aleqqaq) Sb 21.

 Aglam n lebḥer imi is-yenna :(cceṭ yeččuren d lɣaci. Akkin, ɣer zdat, am 

uẓumbi  yernan sser i wudem acebḥan. Nnezla neɣ tigrirt n lkerumus, tekkes lxiq 

iwul yennuɣnan………..ttbeddilen nnul d tleqqaḥt yettixjiḍen )Sb 30-31.

(Bulimaṭ d isem n yiwen wergaz yekseb lmelk deg tala n yilef, ɣer tama n ssaket, 

yella yettaɣ axerrub, yettağew-it ɣef ifellaḥen, syinn-a yeznuzu-t ɣer leğnas)Sb

33.

(lebḥer yerwi. Abuḥnuq azeggaɣ yetthezzu waḍu, yessutur leḥder d uḥezzeb deg 

wid ara yeɣwu uɛumu)Sb 43.

(Abuḥnuq azeggaɣ yettlawaḥen nnig n yiqerray n yimdanen yellan ɣer  cceṭ 

mačči d turart. Nnul-is d nnul n yidammen. Idammen, akken i teddun deg tfekka 

takken-as tudert, i yessawalen i twaɣit d lmut Ta deffir tayeḍ, lemwaji 

ttcebbibent d asawen am yir maɛiz. Am wemdan izeɛfen, iwimi iteddu yimi-s  

tikuffa, ttemṣelbaɛen waman, ttemseḍfaṛen d imaellalen)Sb 44.

1-2 Aglam n wakud

      Deg ungal n” SALAS d NUJA” ur yugit ara aṭas ssenf-a n uglam maca 

nezmer ad naf kra n yimedyaten imi amaru igelmed kra nwakud,imi is-yenna :

(yal tameddit, salas ittruḥu ɣer texxamt n Dda ɛmer …….Ttqessiren, ḥekkun ɣef    

Wayen yellan d wayen ur nelli)Sb 5.

Ad naf d aɣen amaru igelmed ass n lɛid imi is-yenna 

(D ass n lɛid, d ass n zyarat d usteqsi ɣef yimuḍan. Imdanen ttiḥninen ass-, 

tettun ccḥani d teɛdawit ma tell a gar-asen. D ass n tegmat d lxir )Sb 15.

Aglam n wussan imi temmut yemma-s :(azekka-nni mi tt-wwin ɣer wexxam n 

ɛemmi-s. Syinna, yesla-d i yimeğğiden d leɛyaḍ. Yeccarew weglim-is. Tezɣeb 

tfekka-s yetterɛiɛicen)Sb 20.

1-3 Aglam n tfekka

Amaru deg wungal-is yessemres taggayt-a n uglam iwakken ad nessin

iwudam yellan deg ungal d tfekka-nnsen iwakken imeɣri ad yesɛu tiki s tleqay 

ɣef yiwudam-nni , nezmer ad ten-id nebder : 

-Aglam n tfekka n NADIR ; awadem amazzay :

(Nadir dawezlan. Allen-is tiwessɛanin ccufent cufent cwiṭ, anzaren-is fayit , 

anyir-is ahrawan , yeɣli-d fella-s ucekkuḥ d abrkan am yembuxxen, d arqaq am 

win n wemcic . Iɣallen-is zurit am lğedrat n tzemmurt)Sb 10.

-Aglam n tfekka n SALAS awadem agejdan:

(udem-is aɣezzfan yesṛeɣ-it yitij. ɣef wenyir-is awesɛan, tella ccama n yifeddix 

ɣer tama tazelmaḍ, ṛzen deg tlemmast. ɣef leḥnk-is aẓelmaḍ yesɛa azumbi. I mi-s  

meqqer, icenfiren-is d ifayanen. Amegraḍ-is d azuran, fell-as tislit taqeṭɛant. 

Idmaren-is hrawit, d imecɛaṛiyen . Ifassen-is d iɣezzfanen, ɣas akken ḍelqen, 

banent-d lfuṛṣat-is kersent. Iɣallen-is am ifurkan, ğehden mliḥ. Aɛebuḍ-is d 

adelqan, yesɛa ccama. Iḍarren-is ɣezzifet, ččuṛen  d alebḍan, yesɛa ccama. 

Iḍarren-is ɣezzifit, ččuṛen d cɛeṛ)Sb 49.

-Aglam n tfekka n uwadem agejdan wis sin NUJA :

D tilemzit d aleqqaqt.Imi is-yenna :(Ticenfirin-is cebḥent d ayen kan……tfaz 

cbaḥa-s, yettqiṭiren d sser)Sb 50.

(yeṭṭef afus-is alegɣan )Sb 51.

(ɣef wallen-is tiwrɣin yecrured lxuf )Sb 51.

-Aglam Dda QASI awadem amazzay :(D amɣar d azedgan mliḥ , ddaw n 

ukebbuḍ-is aqehwi, tettban-d tebluzt d tamellalt am wedfel. Fell-as, tɛelleq  

taqrabat tazeggaɣt ,  tesɛa izrigen d iberkanen. Acekkuḥ-is aciban yemceḍ-it ɣer 

deffir)Sb 86.

-Aglam n Dda AMER :(titt-is tazelmat d tamellalt am wedfel, ur iẓer ara yes-s. 

Amzun d iman-is umi yesla yettmeslay ɣef turart n la box !kif kif …)Sb 6.

1-4 Tarudemt

 D aglam n ttbiɛa :ma yewɛer, ma yettqadar,ma iḥeqqer…

Aglam n ttbiɛa n Dda AMER :(ɣas ulama d aqemmaṛ, ɣas akken yefka ṛṛay i 

tqerruyt-is, yezga Dda ɛmer muqadar, acku yettağğa sser ɣef yiman-is, ur  

yettaweḍ, ur iḥeqqer, deg temzi-s akka……)Sb 6.

Aglam n ttbiɛa n Dda Qasi :(yal iḍ da, d tin i d ṭṭabla-s.SSnent wid yennumen 

axxam-a. Ad as tinid d imigri)Sb 86.

Aglam n ttbiɛa n yemma-s n yemma-s n NUJA :(Nuja d yemma-s, werğin 

msefhament akken iwulem ; werğin heddrent am tyemmatt d yell-is. Yal yiwet 

deg webrid-is, tettidir, tettidir mebɛid ɣef tayeḍ. Deg wass-nni tella  Nuja 

……..Tecɛef-itt s tiyta  d yirwal.  amzun tesɛa-tt-id kan, terw-tt i mmi-s n gma-

s,…..)Sb 105.

1-5 Aglam anellay

 D aglam n lɛeqliya d tidmi. 

 Aglam n lɛeqliya n baba-s n NUJA  

(baba-s ur yettak ara deg-s afus. D awzɣi ad yezwer kra zdat-s,iḥemml-itt ugar n 

warraw-is nniḍen, yerna yeɣra, yeffeɣ, iwala medden amek ttidiren, yessen azal 

n uwadem, ama d tamettut ama d argaz. Anda ixeddem aṭas n tlawin yeṭṭfen 

imukan n cyaxa, wwint-id iman-nsent, yella fella-asent litkal. Mi ara ad ten-id-

yawi wawal, yettmeslay fell-asent s leqder, s zux)Sb 108-109.

(Nuja d baba-s, teffɣen akken deg tkerrust. Tteddun timeddiyin ɣer cceṭ n yil. 

Deg sin, ttruḥun ɣer tmurt yal aggur, yal laɛwacer . Ttmeslayen war tilas, 

ttmeslayen ɣef kulci. Werğin mmeslayen kra n was ɣef lxedba-s )Sb 108-109.

Aglam n lɛeqliya n Dda AMER    

(Dda ɛmer muqadar, acku yettağğa sser ɣef yiman-is. Ur yettaweḍ, ur iḥeqqer 

deg temzi-s akka.)Sb 6.

1-6 Tafelwit

  D aglam n tedyanin d yinḍruyen, tigawin d yiḥulfan d aglam ilan 

tudert.Ugten yemedyaten ɣef taggayt-a, deg ungal-a SALAS d Nuja, amaru 

yeɛreḍ ad yessisen tidyanin yesɛan azal deg ungal-a. 

Aglam n yinḍruyen :alglam n lebḥer imi yekker 

(yedda deg  lğeṛṛa wemdakkul-is, yuder ɣer cceṭ . D inna, zzin yemdanen am  

Weglaf n tzizwa, yal wa amek yettsɣu)Sb44.

(D axel n wexxam, tella yiwet n tlemẓit tettemɛebbaṛ d lemwaji, tɛṛṛed ad d-

teffeɣ. Lemwaji-nni, ttdefffient-tt ɣer tleqaḥt, akka kan ad tt-id-ssfrirent. 

Tturarent-yes-s akken yetturar  waḍu s yifer yeqquren. Nettat, s kra  tesɛa d 

tazmert, tjebbed tkerref akken ad d-tenser i tuɣmas n lmut itt-itefẓẓen)Sb 44.

Amedya nniḍen amaru igelmed SALAS imi id isallek tilemẓit seg lebḥer 

(yerɛaɛec wul-is, tendeqwal tfekka-s, yuzzel, yettu akukru,  tugdi, igenni d yefrax 

n lebḥer.Yettwali kan udem yeccedha, yettwali kan tudert yecqaṛawen ilem n 

nnger, nnger yeldin aqamum-is yettɣunzu akken ad yessebleɛ tilemẓit taleqqaqt. 

Yerkeb ɣef  lemwa yettzelkiḍen am win irekben tagmart yessen, yufrar ɣef aman 

yettemɛabbaṛen am zzit aḥrur. Yefka afus-is ɣer tlemzit yeknan taḍatt, yeṭṭef-d 



Ixef amezwaru taggayin n uglam

44

acekkuḥ-is-, yekmes-it-d deg ufus-is, ijbed-itt-id  ɣur-s s tezmert. Yezzi ɣef 

weɛrur, ijebbed s ufus nniḍen)Sb 46 .

Aglam n tedyanin :aglam n lḥala n SALAS imi yekcem deg sbiṭar imi is-yenna 

(Acimi a rebbi d nekk i textareḍ akken ad tsbeggneḍ tazmert-ik !!S ufus 

yettergigin i yura Salas awal-a ɣef lḥid. Yura-t s yesekkilen d imezyanen ɣef 

tama tayeffust n tsumta-s yura-t iyiman-is : d ccama , d lğerra, d asmekti)Sb 2.

Aglam n tmetti taqbaylit  i teqqnen taqcict d tilemzit s leɛwayed n zik :(Aɛajaba, 

ad ččen taḥbult ɣef ṭṭufan, ad qqnen tudrt-is ɣer wabaɛḍ weqbel ad tefṛeẓ gar 

baba-s d yemma-s d yemma-s, wa ad tmeslayen ɣef lḥerma, lḥerma-nsen kksen-tt 

deg wallaɣ, …deg wulu , cuddent kan ɣer gar yiḍaṛṛen, lḥerma, nnif, tezdeg d  

leɛwayed  .am tigi i ten-yessexnunusen. D acu i d lḥerma n uwadem ma ur tesɛa 

ara tilelli …  Ur sɛin ara lḥerma)Sb 80.

Aglam n iḥulfan  

iḥulfan n ‘’SALAS’  

(iḥulfa Salas s usefru ineṭṭqen s tefransist, i teffeɣ-d seg wul-is yekkufren, seg  

ṛṛuḥ-is ijerḥen ; iḥus s taɣuct n BRASSENS tettmurud deg tgerjumt-is, tessawal 

deg yidmaren-is iɛreq uɣilif)Sb 59.

(werğin yugadeɣ am wakken yugadeɣ iḍelli. Tazwara-nni mi yi-tejbed lmuja, 

wwteɣ ad d-aẓreɣ ɣer cceṭ, ttarant-iyi lemwaji ɣer deffir)Sb 52.

(ḥulfeɣ s yilem yettsummi-yi, ugadeɣ jeɛreɣ, yeffeɣ-iyi leɛqel. Deg ddqiqa-nni, 

ɛaddan-d akk wid ḥemmleɣ gar wallen-iw, sḥasfeɣ ɣef wayen zegleɣ di ddunit. 

Nwiɣ dayen….)Sb 52.

Iḥulfan n ‘‘NUJA’’ 

(Nuja tessaked-it. Mlalent wallen-nsen, tuɣal tazeggaɣt ; tebra i twenza-s ɣer 

lqaɛa tuhem ur tefhim dacu i tt-yuɣen ! yal ad temlil, tettḥulfu s targagayt 

tetthezzu tafekka-s, ul-is ixebbeḍ deg yidmaren-is yettkuffuren. Yettbeddil 

wudem-is nnul, tessarwal iẓri-s amzun tettefer kra)Sb 52 .

Tamawt

      Deg taggara n yixef-a, nessaweḍ ad d-nessuffeɣ meḥsub taggayin n uglam i 

yesɛa wungal-a n BRAHIM TAZAGHART ‘SALAS d NUJA’ . Nufa deg-s sḍis 

n taggayin, maca taggayt id yufraren s waṭa d tin yerzan iḥulfan n umdan akked 

d uglam n yinḍeruyen.  



Ixef wis sin

Tiwuriwin d tewsatin

n uglam

2)Tiwuriwin d tewsatin n uglam

Tazwart

     Deg yixef-a, ad neɛreḍ ad d-nessuk tamuɣli-nneɣ ɣef tewsatin akked  

twuriwin n uglam deg ungal n ‘SALAS d NUJA’. Aya ad yili seld usuffeɣ n 

tugzimin tiglamanin i yesɛa ungal-a. 

2-1 Tiwsatin n uglam deg ungal n ‘SALAS d NUJA’

  Akken i n wala deg uḥric n teẓri, aglam yebḍa ɣef snat n tewsatin 

tigejdanin :aglam aglugal d uglam s tikli.

- Ad naf amaru issexdem tawsit n uglam aglugal, anda aneglam mi ara ad

yeglem ur yettḥerrik ara seg umkan-is(iqqim igellem) . Ad yettwali tiɣawsiwin d 

yidgan war ma iḥerrek.  

Ad naf  deg-s aṭas n yimedyaten acku yuget uglam-a deg ungal n BRAHIM 

TAZAGHART ‘SALAS d NUJA’:

(Ɣer tamiwin n tewwurt n ssbiṭar derrent tkerṣin-nni d tiwraɣin. Tid id-

yettawḍen, ttkemmilent tikli , ulac anda ara ḥebsent . Sya u sya, imdanen ttrajin. 

Mazal ṭṭnac !)Sb 15.

(yiwet n temɣart tessers tayemmust tbubb ɣer lqaɛa, teqqim fell-as, tsenned 

taɛrurt-is yeknan ɣer lḥid tettmuqul, ɣer snat n  tɣemmar n tuwwurt, wid iznuzun 

lfakya d  tẓidanin, ur ufin anda ara ad rren iqarray-nsen)Sb 15.

(ɣer wemkan n tkerrust yeffɣen, tekcem-d tayeḍ. Tuder-d seg-s twacult. Argaz 

yedda deg leɛmer. Akestim yelsa yrna fell-as d ayen kan. Mmi-s, s tcamart, yelsa 

akebbuḍ n weglim yernat ɣer tqendurt tamellalt yeğğan tiglulin-is ɛeryan. 

Tameṭṭut i d-yuḍren seg tewurt n deffir,tqeɛed aḥayek-is, tessuli leɛğeṛ-ines , 

teṭṭf-d ………………. Yessaked deg-s gma-s stmuɣli d taqesḥant.)Sb 15.

(Amɣar i wumi d-teṭṭef afus teqcict tamectuḥt, yeqqim ɣef yiri n webrid, zdat n 

tewwurt. .., seddqen-as , ḍemɛen urawen n lxir)Sb 16.

(Iberdan ččuren. Deg yal tiɣmert wid yeznuzuyen lḥerraqa d tcufiḍin sersen 

sselɛa-nsen ɣer lqaɛa………,imdanen i d- yettemlilin ttemɣafaren, waqbel ad 

ikemmel yal yiwen deg-sen abrid-is)Sb 17.

- Aglam s tikli yella cwit kan, deg ungal-a nezmer ad nekkes amedya, imi id

yeglem Salas abrid-is netta daxel n kerrust anda iteddu igellem ayen iẓer  imi is-

yenna :

(Qader yessaked ɣer mmi-s, yeqleɛ gar yemdanen yettrajin zdat n sbiṭar d 

tkeṛsin id-yettawḍen,yenher s lɣerḍ-is. Tamdint tbeddel taglimt. Lehwa, niɣ 

lɣesla yewten iḍelli-nni, tessared izenqan. Iberdan ččuren, deg yal tiɣmert, wid 

yeznuzuyen lḥerraqa d tcuffidin sersen sselɛa-nsen ɣer lqaɛa . ɣef yal yiwen deg-

sen, tezzi terbaɛt n warrac . ɣef yiran n webrid ittnazaɛen.

2-2 Tiwuriwin n uglam deg ungal n ‘SALAS d NUJA’

Deg ungal-a, ad naf azal n krad n yiḥricen ,yal aḥric ibḍa d tugzimin, yal tugzimt 

tesɛa tawuri-ines. 

2-2-1 Tawuri tamedyant

   Tugzimin-a n uglam tezdi-ten twuri tamedyant, imi nsuk tiṭ-nneɣ fell-asent, 

nufa amaru isseqdec aglam iwakken ad yefk azal d ameqran i yiwudam akked d

tkerrist aya iban-d deg yimedyaten-a :

 MD :tugzimt tamedyant yellan deg usebter (57) d aglam id yettawin ɣef 

yiwudam(SALAS d NUJA) anda,amaru igelmed s waṭas tayri yellan gar 

‘SALAS d NUJA’ amek mlalen, amek myaḥmalen d wamek tenjeḥ tayri-nnsen.  

(Tallit taḥlawant, taẓidant i ten-yezdin am tyuga n yetbiren,werğin tt-sluɣun s 

wawal n t ugaden-tt armi tt-ttun , Nuja tessers afus-is ɣef uqeṛṛuy n Salas, teslef-

as s lḥenna. Tetterdeq d imettawen, tettneḥit amzun ad tt-iffeɣ ṛuḥ. Salas yekker. 

Iqerreb ɣur-s iḥulfa s nnefs-is d aḥmayan. Tessers aqeṛṛuy-is ɣef tayett-is 

tesnektay……Yessuden-itt ɣef wenyir-is ,imuqel-itt srid ɣer wallen-is, yesfeḍ-as 

imettawen i teddun deg-sent)Sb 57.

MD :deg yisebtar 86-87 aglam yella deg-s d win id yefkan azal d ameqran

yiwudam (Dda QASSI) anda amaru igelmed s waṭas  tudert n Dda QASSI d 

wayen iɛaddan deg ddunit-is.  

(Amɣar d azedgan mliḥ. Ddaw n ukebbuḍ-is aqahwi, tettban-d tebluzt d 

tamellalt am wedfel. Fell-as tɛelleq tekrabaṭ tazeggaɣt, ….)Sb 86.

(yella deg fransa, yesɛa lqahwa d usensu deg18°. Iwakken yuɣ-iten , yexdem am 

wakli, yexdem iḍ d wass mebla asteɛfu.Yezmeḍ abagus-is,iḥeyyef iman-is …). 

Ad naf d aɣen tugzimin-a deg-sent i d-yettbanen deg tmeslayt n umaru ilan 

tawuri n tesnukyest id-ibanen deg waṭas n temnuɣnayin i d-yettawi. 

MD :(Salas yeffɣ-d deg wussu am wezrem i d-yefɣen deg ṣṣenṣal-is,s leɛqel, war 

lḥes. Yebded, yedda ɣef tfednin ɣer tewwurt. Mi yefka afus-is ɣer tziba n  uqiḍun 

ad ttyeldi, yemderqal….. , ihuz aqerruy-is, yeffeɣ)Sb 38.

2-2-2 Tawuri tanfalant

Sb(38-39),(41)

Asegzi :

    Tugzimin i d-yellan deg yisebtar-a sɛan tawuri tanfalant, acku aglam id yellan 

deg-sent iban-d d arwas n udleg niɣ n umkan icebḥen. 

MD :deg usebter (38-39) amaru igelm-d adeg-nni imi is-yenna :

(Deg beṛṛa, simi d-yeffeɣ yiṭij deg usammar. Taḥbult-is tazeggaɣt tessufɣ-d and 

anyir-is defir n wedrar. Yecbeḥ d ayen kan. Ilemẓi yebded yettmuqul. S ya u sya, 

ccet d ilem. Kra yellan deg  bulimaṭ yeṭṭes, ḥala netta d lebḥer yukin. Lebḥer 

yettṛuḥu yettuɣal, yetthuzzu iman-is am weqcic yesneznuyen. Lemwaji-s timectaḥ 

ttmurudent ɣef ṛṛmel, s yinna, ttuɣalent ɣer waman d tizegnatin, ttağğant aḥric 

deg yiman-nsent ɣef ceṭṭ yeffuden)Sb 38-39.

Ad naf deg uglam-a amaru igelm-d akken iwata seg-s yettnadi ad yessenfali

tagnit n tnefsit, assaɣ gar berra akked d axel, agama akked wafrayen, aya iban-d 

deg Sb 40-41.

( Asigna yettibrik cwit, iteddu-d, ittaweḍ-d . ɣef waman, iṭij teṛṛaz tafat-is ; deg-

se ulint-d lemwaji s leḥya. Ilaq ad  uɣaleɣ ɣer cceṭ ; yezmer ad yerwi yil, 

yemxemmam Salas).

Nezmer d aɣen ad naf amedya nniḍen deg usebter 41 :(yerwi yil, yerwi mliḥ, 

yerwi nezzeh. Muqel lemwaji amek ttcebbibent d asawen !! cukkeɣ ara ad yezmir 

ad d-yuɣal,yenna yiwen ilemẓi iwemdakel-is. Salas yengef. Lemwaji meqqrit 

mliḥ . Tin ara ad Yewten ɣer cceṭ, yettak s kra yesɛa d tazmert …..Yefka-y as 

afus-is)

Akken i nezmer d aɣen ad naf tugzimin-a d aglam n yiḥulfan, amaru yessenflay-

d ayen ittḥulfun yiwudam deg tegnatin i ttidiren. 

MD :deg usebter 45, amaru igel-d iḥulfan n SALAS imi  yezra aqcic ameẓyan 

ieṭṭru  ɣef weltm-as ikecmen deg lebḥer yerwin imi is-yenna : 

(Salas yeccarew weglim-is. Gar wallen-is uɣalen-d uussan n temẓi-s…….Iwala 

tayemmatt-is tettemɛantay d lmut, tefka-d ifassen-is ɣer-s. Deg wallen-is 

iḥemmel, texleḍ tugdi d usirem).

2-2-3Tawuri n tuddsa d useggem

   Tugzimin-a n uglam ɣur-sent tawuri n tuddsa d useggem,acku d tid i 

yeslukkuzen deg tedyanin, amau mi ara iḥekku tidyanin ; yetteg tarist s tugzimin  

iwakken imeɣriyen ur ɛuyun ara. 

Deg tugzimin-a, amaru yettak timuɣliwin n yiwudam niɣ tinefkiwin tigezlanin 

ɣef tigawin ara d-yasen  ɣer zdat 

Isebtar n tugzimin-a :6 ,49.

MD :deg usebter 6 ; amaru yefkad tidmi d lɛeqliya n Dda AMER imi  is-yenna : 

(Dda ɛmer muqadar,acku yettağğa sser ɣef iman-is.Ur yettaweḍ, ur iḥeqqer, deg 

temzi-s akka).

Deg umedya i d-yura deg usebter 49, bab n wungal yeḥbes deg tullsa n tedyanin 

iɛadda srid ɣer uglam n SALAS :(udem-is aɣezzfan  yesṛeɣ-it yiti. ɣef wenyir-is 

awesɛan, tella ccma n yifeddix ɣer tama-s tazelmaṭ. Leɛyun-is ččuṛen, ẓdan. 

Anzaren-is d ireqqaqen,ṛzen deg tlemmast. ɣef lḥenak-is aẓelmaḍ yesɛa azumbi . 

Imi-s meqqer, icenfiren-is d ifayanen. Amegraḍ-is d azuran, fell-as tislit………).

2-2-4 Tawuri tazamulant

 Aglam yellan deg twuri-ya d wid yeffɣen i tilawt, ad naf amaru ur d- yeglim ara 

ayen yellan deg tilawt maca yefren  ad yeglem kra n ttɣawsa-nniḍen ur nesɛi ara 

assaɣ d wullis i wakken ad yessaweḍ tikli-nni i yebɣa ad yessaweḍ , aya iban-d  

deg yemedyaten i yesɛan isebtar-a :44 ,55,38. 

Sb 44 :(zzin yemdanen am weglaf n tzizwa, yal wa amek yettsuɣu……) aglam-a

yella-d s ucebbeh n tzizwa .

(Nuja tbded zdat n uqiḍun azeggaɣ am teslit n wenzar….), deg usebter-a 55

amaru icebbeh amdan Nuja s teslit unẓar. 

(Salas yeffeɣ-d deg wussu am wezrem id yeffɣen seg ṣṣenṣal-is, s laɛqel, war

lḥes)Sb 38.

Tamawt

        Deg yixef- a,  tawuri i d-yufraren s waṭas seg tugzimin-a n uglam deg ungal 

n SALAS d NUJA d tawuri tamedyant. Acku amaru yefka azal d ameqran i

yiwudam akked d kerrist, ɣas akken tiwuriwin-nniḍen llant maca mačči s waṭas. 

3) Timhal d yittewlen n uglam

Tazwart

Deg yixef-a, ad d-nawi awal ɣef temhal d yittewlen n uglam deg wugal 

BRAHIM TAZAGHART ‘SALAS d NUJA’. Ayen aɣ-yeğğan ad nesɛu tikti s 

wazal-is ɣef uɣanib n  umaru d wamek id-tella tuddsa n uglam deg ungal-a.

3-1 Timhal n uglam deg ungal n ‘SALAS d NUJA’

   Deg ungal-a n ‘SALAS d NUJA’, ad nessekwu aṭas n yimedyaten ɣef temhal n 

uglam i yassexdem umaru, gar-asen aglam n lebḥer yerwin imi is-yenna :(lebḥer 

yerwi. Abuḥnuq azeggaɣ yetthezzu waḍu, yessutur leḥder d uḥezzeb deg wid ara 

yeɣwu uɛummu,…Atg)Sb 43-44.

Deg tugzimt-a taglamant ad naf amaru yedda tuddsa n temgal i d-yefka J-M-

ADAM(1990) anda i d-yefka kuz n temhal i yesɛa wuglam. 

 Ihi ad neɛreḍ ad nerr ayen yellan deg  tugzimt-a taglamant deg uzenziɣ n 

temhal akken i nezmer d aɣen ad d-nesken aya deg tfelwit . 

Salas

Tafekka n Salas Tinɣumnayin d tserwas 

Iḥricen  Ittewlen

Iɣallen-is am ifurkan

Isseṛeɣ-it yiṭij 

-Lqedd

-Ssura

-Acebbub

-Timiwin

-Allen

-Aksum

-Udem

-d aɣezzfan 

- d arqaq

-d aberkan

-meqqer

-d timeqqranin

-d amellal

-d aɣezzfan 

Tamawt

 Deg tfelwit-a ad naf amaru ur yessemres ara timuɣliwin d tserwas s tanfaliyin 

tusridin, maca  s tenfaliyin tarusridin iwakken imeɣri ad yessexdem allaɣ-is 

iwakken ad yefhem.

4-Ittewlen d tulmisin n uglam

 Akken i d-nenna yakan deg uḥric azrayan, aglam ila kra n yittewlen neɣ 

tulmisin. Deg uḥric-a,ad neɛreḍ ad nessufeɣ ittewlen-a, deg wungal n BAHIM 

TAZAGHART gar-asen :

4-1 Aglam s tleqeyt

Amaru yessemres ssenf-a n uglam deg waṭas n tegnatin. Gar-asent, ad nebder tin 

usebter 45; imi amaru igelm-d stleqayt, tadyant mi id iselleq SALAS tilemzit

seg lebḥer:  

(Salas yeccawer weglim-is...Tilemẓit tejɛer, tettsuɣu, tessawal ; deg lexyal-is, 

iwala tayemmt-is tettemɛantay d lmut, tefka-d ifassen-is ɣur-ṭ, tettraju. Deg 

wallen-is iḥemmel, texleḍ tugdi d usirem. Yerɛaɛec wul-is. tendekwal tfekka-s,  

yuzzel, ineggez ɣer waman . Di  tegnit yettu kulci,yettu akukru, tugdi,…Yerqeb 

ɣef lemwaji yetzalkiḍen am win irekben tagmart yessen, yufrar ɣef aman 

yettemɛebbaṛen am zzit aḥrur). 

Asebter wis 11, imi is yenna:

(Yessusem umejjay. Iger ifassen-is ɣer lğwab-is,yuɣalyekkes-iten-id, yessuk 

iḍudan-is deg ucekkuḥ-is yuli yuli ccib. Yekmez amegrad-is s ufus-is ayffus.

Yessaked ɣer baba-s n Salas. Winn-a yezmummeg, ɛejbent lehduryesla. Amejjay

yedda ɣer tewwurt, yeffeɣ, tamuɣli ur tid yefki ɣer deffir. Salas yesseḍfeṛ-as 

tamuɣli). 

Sb 9 imi is-yenna:

(Yettef aqerruy-is gar ifassen-is yettergigin. Itekka fell-as s tezmert. Di tmuɣl-is 

irekmen, allaɣ-is yebɣa ad ifelleq). 

4-2 Aglam anekdan

Amaru yessemres aglam-a deg wungal-is deg usebter 18, mi d-yeglem leḥzen n 

Salas imi id yemmekti yemma-s yemmuten :

(…..Aṭas i yi-ifuten ! ladɣa ur cfiɣ ara lliɣ yiwen wass d aqcic am wiyaḍ. Temzi 

d tayri . Aqcic ur nesɛi ara tayemmat mačči d aqcic….),(tɛeddad deg lexyal-is 

ṣṣura n yemma-s yemmuten. Iɣezza acenfir-is armi t-id-yejreḥ. Ddant ɣef leḥenk-

is tmiqwa n yimeṭṭi d tiḥmayanin. Inhet. ). 

Amaru deg usebter-a igelm-d tamuɣli n yemma-s n NUJA i zzwaj:

(Mmis n xal-is, werğin wergin țḥulfa s kra ijbeditt ɣur-s, muḥal imal wul-is ɣur-s, 

d mmis n kal-is, d ayya kan; yecbeḥ yerwa tawant n yimawlan-is.Tudert yides 

teḍmen,sɛaya dcci ad agaren.D annect-a id as-teqqar yemma-s)Sb 105.

4-3 Tamuɣli n win i d-igellmen  

 Amaru yessemres ssenf-a n uglam s waṭas deg yisebtar 69, imi is-yenna :  

(Ar  tama n wadda n wezniq, tḥebes-d tkerrust d tamellalt, ujjaqent rwaḍi-is ɣef 

webrid yeččuren d yimedwen. Deg tkerrust-nni, tuder-d tlemzit s leɛyaḍ, tewet 

tawwurt deffir-s, tqefel-itt, tesetbeɛ-as tiyita s rkel. Winn-a inehren yuder-d ɣer 

lqaɛa ; ikkur fell-as, nettat twexxeṛ timdeffirt, terfed ifassen-is yetterɛiɛicen teffer

yes-sen udem-is….) .

(Tamdint tbeddel taglimt. Lehwa, neɣ lɣesla yewten iḍelli-nni, tessared izenqan. 

Iberdan ččuren. Deg yal tiɣmert, wid yeznuzuyen lḥerraqa d tcuffiḍin sersen 

sselɛa-nnsen ɣer lqaɛa………, imdanen i d-yettemlilin ttemɣafaren, weqbel ad 

ikemmel yal yiwen deg-sen abrid-is)Sb 17.

(Rrmel yeḥma. Aqcic ameẓyan yuzzlen ɣer yemma-s yettḍeqqiren aman ɣef 

tuyat-is ticebḥanin, yeḥdaqer. Rrɣant tqejjari-is tileqaqin. Tammeṭṭut yeslan i 

yisuɣan n mmi-s tuzzel ɣur-s. Terfed-it….., teẓmed-it ɣer yedmaren-is teḍsa)Sb

30.

4-4 Aglam yettbeddil tanmeẓla n uḍris

Amaru n ungal yessemres aglam-a yettaran tanmeẓla n wengal d taklamḍant, aya 

iban-d deg yisebtar 68,69.

(Yuli  ddruj n usensu s yisurifen iẓayanen. Taxxamt yekra tezga-d deg tɣeṛfet tis 

tlata, tella d taxxamt n sired d webduz. Yekcem, isekker tawwurt deffir-s).

(yedda ɣer ṭṭaq, yeldi-t. Yekecm-d ɣer texxamt ubeḥri d asemmaḍ.Deg yigenni, 

itran zzin wagur am umeqyas. Asigna amellal, yettibrik deg tlemmast d yixf. ɣef 

wudem n wagur, seɛnet aṭas n ṣṣifat). 

Taggrayt

 Deg taggara n tesleḍt,anda nexdem tazwart-nneɣ ɣef uferdis n uglam. Nessaweḍ 

ad nawi kra n isallen ɣef  taggayin n uglam i yellan deg ungal n ‘SALAS d 

NUJA’ n  BRAHIM TAZAGHAT,ssin akin nemmeslay-d ɣef  tewsatin-is d 

wuriwin-is id yufraren deg ungal-a. Akken deg taggara  n uḥric-a nufa-d timhal  

d yittewlen yellan deg ungal n BRAHIM TAZAGHART ‘SALAS d NUJA’. Wid

yessemres swaṭas iwakken ad yessaweḍ izen akken iwata i yimeɣri. 



Taggrayt tamatut

Taggrayt tamatut

    Deg tezrawt i nexdem γef ungal «  SALAS d NUJA » n BRAHIM 

TAZAGHART, nessaweḍ γer kra n tririyin n yisteqsiyen i d-nefka deg  tazwara 

n  leqdic-nneγ. Annect-a, yella-d s usuffeγ n tugzimin tiglamanin deg ungla-a, d 

usnekwu n kra tfukas. Nufa-d iferdisen i wumi i yefka umaru azal d ameqqran

deg ungal-is.

    Гas akken ttawilat n teẓri i nseqdec γef teγzi n tezrawt-a  ur ggtent ara, d ayen 

i aγ-yerran ad nssemres iγbula s tutlayin-nniḍn am tefransist. Acu kan  nessaweḍ 

γer kra n yiswan yerzan asemres n tsekka n uglam d unamek-is deg ungal n 

BRAHIM TAZAGHART “ SALAS d NUJA”, Netta yakan, yefka azal meqqren

deg uglam i tedyanin  akked  yiwudam acku ungal-a ibedd γef yiwudam d 

yiḥulfan-nsen. Deg-s i yeɛreḍ umaru ad d-isken tidet n tudert n tmetti taqbaylit 

seg tama n yiḥulfan n leḥmala. Akken daγ i iɛreḍ ad d-isebgen udem aḥeqqani n 

tmetti taqbaylit d wansayen i tesɛa. Amek tebna tayri gar uqcic d yemma-s neγ 

ula gar urgaz d tmeṭṭut deg tmetti taqbaylit. Rnu γer waya, amaru iseqdec aglam 

s telqey deg wayen yerzan tafekka n yiwudam akked tidmi-nsen ( ṭṭbiɛa) ladγa 

iwudam igejdanen. Akken daγ i d-yella uglam n yidgan i wumi i yefka amur 

meqqren n uglam. D imukan ideg ḍrant tedyanin deg ungal-a. Md : Sbiṭar, 

Bulimaṭ, taxxamt n SALAS.    

    Yessaweḍ umaru, γef teγzi n ungal-is, ad d-yefk tugma n yimdanen yettidiren 

deg tillawt deg tmetti taqbaylit. Annect-a, yella-d deg uglam s telqey n yiwudam

n ungal-a.

    Gar wayen iγer iwelleh umaru imeγri deg ungal-a, ad iqader ansayen n tmetti i 

deg yettidir, ad iḍfer ayen yelhan, wa ad yeğğ ayen n diri deg tama. 

    Deg uḍris n BRAHIM TAZAGHART “ SALAS d NUJA”, d aferdis n uglam i

d-yufraren s waṭas. Yella-d γef yiwudam, akud, adeg, neγ ula d iḥulfan.  

    Leqdic-nneγ ɣas akken yella deg-s kra lexsas, acku ulac leqdic yemmden s

timmad-is . Maca nessaweḍ ad ner ɣef kra n tririyin i yiseqsiyen icudden 

tazrawt-nneɣ  ɣef uglam deg  ungal n “SALAS d NUJA” n BRAHIM

TAZAGHART.Ilmend n waya; nessaram s ya d asawen ad d-ilin leqdicat-nniḍen 

ara d-yawin γef temsal yemgaraden icudden γer ungal ,am tfukas n tsiwelt, 

tasleḍt n wadeg d yiwudam. 



Isegzal:

Sb: Asebter.

Md: Amedya.

Atg: Ar taggara.

*Awalen-a ad d-ilin yinumak-nsen s tefransist deg taggara n tezrawt.

